
1. XUSTIFICACIÓN BASEADA NO CONTORNO EN RELACIÓN Á TIPOLOXÍA DO ALUMNADO 

A escola é un reflexo da sociedade, unha sociedade plural, diversa, aspecto este que debe 
ser entendido como algo positivo e enriquecedor para todas as persoas. 

Esta diversidade deriva da singularidade biolóxica, psicolóxica, social e cultural de todas 
as  persoas:  alumnado,  profesorado,  familias...  e  tamén  das  particularidades  de  cada 
centro e  de cada comunidade educativa no seu conxunto. É necesario poñer en valor esta 
diversidade  como  un  factor  que  sume,  que  nos  axude  a  todos  a  coñecer,  respectar  e 
valorar as diferenzas e aproveitar o seu potencial para o noso crecemento persoal. 

Como centro educativo debemos ocuparnos de coñecer a realidade do noso contorno, de 
todos aqueles factores que poden incidir no mellor desenvolvemento da nosa labor para 
que o noso alumnado poda desenvolverse ao máximo as súas posibilidades. 

O noso  centro está  situado nun  contorno  rural  ao que pertencen  case a  totalidade das 
familias. O nivel económico e cultural é, en xeral, bastante homoxéneo.  

Un dos aspectos que evidenciou unha diferenza entre familias  foi o acceso á internet. O 
confinamento provocado pola pandemia xerou  importantes diferenzas entre o alumado 
dependendo da zona na que vivían e dos medios técnicos cos que contaban. Hai familias 
que dispoñían dun so ordenador que tiñan que compartir varios membros da familia coa 
conseguinte  dificultade  para  conciliar  horarios,  ademais  nas  zonas  máis  afastadas  non 
recibían un bo sinal. 

Nos  últimos  anos  non  contamos  no  centro  con  alumnado  pertencente  a  etnias  ou 
relixións  minoritarias  e  foi  moi  puntual  a  incorporación  de  alumnado  procedente  do 
estranxeiro ou doutras  comunidades autónomas, en ningún  caso  foi necesario  facer un 
grupo de adquisición de linguas ou de competencia curricular. 

 

2. IDENTIFICACIÓN E VALORACIÓN DAS NECESIDADES 

A  detección  temperá  do  alumnado  con  necesidades  específicas  de  aprendizaxe  é 
fundamental para abordar o antes posible a situación. 

As  necesidades  do  noso  alumnado  foron  mudando  nestes  últimos  anos.  Aumentaron 
notablemente os casos diagnosticados con TEA e TDAH así como as dislalias e dificultades 
na  linguaxe.  Mantense  o  alumnado  con  dificultades  específicas  de  aprendizaxe  e  non 
adoitamos  ter  alumnado  con  incorporación  tardía  ao  sistema  educativo  ou  con 
dificultades derivadas das condicións persoais ou de historia escolar.  

2.1. ALUMNADO CON N.E.E. (PROBLEMAS DE CONDUTA E DISCPACIDADE) 

A  detección  precoz  deste  alumnado  é  clave  para  tomar  as  medidas  pertinentes  o 
antes  posible  e  desenvolver  as  medidas  posibles  para  que  acaden  o  máximo 
desenvolvemento das súas capacidades e favorecer a súa inclusión.  

Enténdese  alumnado  con  n.e.e.  aquel  que  presenta    discapacidade  ou  trastornos 
graves de conduta que lle dificulten o normal desenvolvemento da súa aprendizaxe e 
a súa realización persoal. 

Existen  dúas  tipoloxías  de  discapacidade  ben  diferenciadas:  a  discapacidade  física 
(motórica ou sensorial) e a discapacidade intelectual. 

No  caso  de  que  a  discapacidade  sexa  so  física,  unha  vez  valorada  a  necesidade, 
actuarse  eliminado  barreiras  arquitectónicas  e  solicitando  da  Administración  de 
recursos persoais  como persoal  coidador,  intérprete de  lingua de  signos e ademais 
recorreremos as distintas organizacións coas que ten convenio a Consellería (ONCE, 
FAXPG,  ASPACE...).  Nestes  casos  adoita  ser  suficiente  tomar  medidas  técnicas  ou 
tecnolóxicas que permitan o acceso do alumnado afectado ao currículo 

En caso de discapacidade intelectual será necesario facer unha exhaustiva avaliación 
psicopedagóxica para poder fundamentar as correspondentes propostas, decisións e 
posibles derivacións. Este alumnado adoita ser destinatario da adopción de medidas 
extraordinarias. 

O  trastorno  grave  de  conduta  pode  ser  derivado  doutros  trastornos  (TDAH,  TEA, 
Síndrome de Down...). Este alumnado precisa na maioría das ocasións: 

 Derivación  ao  servizo  de  pediatría  para  a  súa  valoración  polos  servizos 
especializados de saúde (acompañada de informe do centro educativo) 

 Tempo  fóra    na  aula  de  convivencia.  Tempo  para  que  baixe  o  seu  estado  de 
excitación esperando a que se tranquilice. 

 Analizar  con  el  ou  ela  o  que  ocasionou  o  estoupido  de  ira  e  buscar  respostas 
alternativas. 

 Traballar a empatía. 
 Reforzo positivo. 
 Enumerar as posibles consecuencias do seu comportamento. 
 Apoio de profesorado con dispoñibilidade horaria ou profesorado especialista en 

Pedagoxía Terapéutica, de ser o caso. 

2.2. ALUMNADO CONDIFICULTADES ESPECÍFICAS DE APRENDIZAXE 

Este  é  o  alumnado  que  máis  abonda  no  noso  centro.  Entre  estas  dificultades  a 
maioría están relacionadas coa lectura, a escritura, o cálculo e o razoamento.  

2.3. ALUMNADO CON TDAH 

O  trastorno  por  déficit  de  atención  e  hiperactividade  responde  a  un  patrón 
persistente de desatención, hiperactividade e impulsividade. Estes patróns dan  lugar 
a  distintos  subtipos  de  TDAH:  hiperactivo‐impulsivo,  inatento  e  combinado,  sendo 
este último o máis frecuente. 

O  alumnado  con  TDAH  adoita  ter  dificultades  no  funcionamento  escolar  e  no 
socioemocional. 

As dificultades que presenta este alumnado no ámbito escolar son: 

 Non  inician  as  tarefas  de  xeito  autónomo e  precisan  supervisión  individual  para 
comezalas e para manterse traballando nelas.  

 Precisan  instrucións  individuais,  porque non escoitan  as  instrucións  xerais  dadas 
ao grupo.  Parece non escoitar cando se lle fala e contesta sen pensar. 

 Precisan que lle recorden con frecuencia as tarefas pendentes. Esquecen entregar 
os traballos, aínda que os teña feitos. 

 Teñen  un  ritmo  de  traballo  moi  lento,  con  frecuentes  interrupción  e  non  dan 
rematado a tempo. 

 Producen un traballo escolar de pouca calidade (desordenado, con moitos erros, 
sucios ou deteriorados).  

 Estraga o material escolar (morde, chupa e xoga con el), cáelle con frecuencia ao 
chan ou o perde. 

 Amosan desinterese e pouca motivación polo logro escolar aínda que presta moita 
máis atención nas áreas ou materias que lle gustan. 

 Teñen mal  rendemento  nos  exames  e  nos  controis,  peor  do  esperable  polo  seu 
nivel de dominio da materia.  En xeral, o seu rendemento escolar está por debaixo 
do que poderían ter. 

Desde o punto de vista socioemocinal caracterízanse polo seguinte: 

 Teñen  dificultade  para  comprender  as  relacións  sociais,  e  “meten  a  pata” 
frecuentemente.  Son  rexeitados,  ou  ben  ignorados,  polos  seus  compañeiros  e 
compañeiras. Teñen problemas para facer amizades na escola, e para conservalas. 
Acostuman a estar implicados en problemas (discusións, pelexas) nos recreos, no 
comedor, no transporte… 

 Prestan pouca atención aos desexos e aos sentimentos das demais persoas. 

 Ten dificultades para atender e seguir as normas dun xogo.  

 Testanean e enfádanse con moita frecuencia. 

 Teñen dificultades para calmarse e controlarse cando se alteran por algo. 

 Presentan  unha  baixa  autoestima,  inseguridade  e  dependencia  excesiva  das 
persoas adultas 

 Presentan estados emocionais extremos e pouco axustados á realidade. 

 Cambian de estado de ánimo con moita frecuencia, e desmoralízanse facilmente.  

 Responden  moito  mellor  aos  incentivos  de  carácter  inmediato.  Os  castigos 
producen pouco efecto no  seu comportamento e as  recompensas a  longo prazo 
tampouco funcionan. 

 Non ven o perigo en ningures. 

2.4. ALUMNADO TEA (INCLUÍNDO ASPERGER) 

O  alumnado  TEA  é moi  diverso  pero  teñen  como  aspecto  en  común,  en maior  ou 
menor medida, dificultades coa linguaxe e nas relacións sociais. 

As  necesidades  de  cada  alumno  e  alumna  deberán  ser  valoradas  individualmente 
pero poderíamos destacar as seguintes: 

 Déficit na función executiva. En parte, as dificultades de aprendizaxe que están 
presentes  nos  nenos  e  nenas  con  TEA  poden  ser  explicadas  polo  déficit  que 
presentan  na  función  executiva.  Nesta  están  implicadas  capacidades 
relacionadas  co  autocontrol  para:  atender,  razoar,  memorizar  (especialmente 
memoria de traballo), organizarse e planificar o proceso necesario para alcanzar 
a meta e regular a conduta. Posibles ferramentas para axudar a este alumnado 
mitigar  estes  déficits  son  o  emprego  de  axendas  ‐que  lle  axudan  a  recordar  e 
organizar o  traballo‐  e os paneis de anticipación,  con  finalidade  similar.  Tamén 

son  importantes  a  descomposición  das  tarefas  en  pasos  ordenados,  as 
estratexias de organización temporal e as normas de aula e centro explícitas en 
soporte visual. 

 Comunicación. Neste eido destaca a  escasa  intención  comunicativa,  a  ausencia 
ou  escaso  contacto  ocular‐social,  as  dificultades  na  expresión  e  comprensión 
verbal  e  non  verbal  (afectación  dos  compoñentes  fonéticos,  fonolóxicas  e 
morfosintácticos) 

 Escasa flexibilidade cognitiva.  

 Habilidades  sociais  e  adaptativas.  Este  alumnado  adoita  ter  dificultades  para 
comprender as situacións sociais,  isto  tradúcese en dificultades para  responder 
ás  iniciativas  sociais  das  demais  persoas  ou  iniciar  condutas  sociais  dirixidas  a 
estes,  inferir  os  estados  mentais  das  outras  persoas,  para  a  regulación 
emocional...  Ademais,  adoitan  ter  dificultades  derivadas  da escasa  flexibilidade 
ou da literalidade da linguaxe, aspectos que xeran conflitos en moitas ocasións.  

2.5. ALUMNADO CON ALTAS CAPACIDADES INTELECTUAIS 

Este  alumnado  precisa  basicamente  que    o  proceso  de  ensino  aprendizaxe  se 
converta nunha experiencia gratificante. 

En xeral, as necesidades do alumnado con altas capacidades  intelectuais responden 
ás seguintes características: 

 Intereses que non coinciden cos do seu grupo de idade. 

 Excesivo perfeccionismo.  

 Insatisfacción en relación ao traballo escolar. 

 Tendencia a abstracción. 

 Dificultades, en ocasións, no desenvolvemento emocional e social. 

 Falta de motivación para a realización das tarefas. 

 Baixo rendemento escolar en materias que non son do seu interese. 

2.6. ALUMNADO  CON  INCORPORACIÓN  TARDÍA  AO  SISTEMA  EDUCATIVO,  OU  POR 
CONDICIÓNS PERSOAIS OU DE HISTORIA ESCOLAR 

A. INMIGRANTES 

O  alumnado  procedente  doutros  países  pode  ter  dificultades  psicosociais,  de 
adaptación  ao  noso  sistema  educativo,  de  competencia  curricular,  de  adaptación  ás 
dinámicas do  centro e/ou do grupo e,  en  función do país  de orixe,  dificultades  coas 
linguas (este alumnado estará exento por 2 anos da avaliación en Lingua Galega) 

B. ALUMNADO REPETIDOR 

As necesidades deste alumnado varían moito en función dos motivos  que propiciaron 
a repetición:  

 Necesidades específicas de aprendizaxe 

 Baixas expectativas académicas 

 Escasa motivación ou interese pola materia 

 Ausencia de hábitos de organización e constancia no traballo 

 Dificultades persoais ou  familiares  (dificultades a nivel emocional, cambios de 
domicilio frecuentes, escaso seguimento pola familia das tarefas escolares...) 

 Absentismo 

Este  alumnado  precisará  da  adopción  de  medidas  ordinarias  ou  extraordinarias  así 
como da  intervención a nivel emocional para abordar os posibles efectos producidos 
pola  repetición.  Para  atender  a  estas  necesidades  deseñarase  un  plan  específico  de 
reforzo  (segundo o modelo  facilitado pola  Inspección educativa)    e  establecerase un 
estreito contacto coa familia, que debe estar informada sobre esta medida. 

C. ALUMNADO CON ATENCIÓN HOSPITALARIA OU DOMICILIARIA 

As necesidades deste alumnado poderíanse concretar en: 

 Necesidades  derivadas  do  diagnóstico  e  tratamento.  O  profesorado  deberá 
informarse  sobre  as  características  da  enfermidade,  sobre  os  tratamentos, 
secuelas e coidados que precisa o alumno ou alumna. 

 Necesidades derivadas de posibles trastornos emocionais e sociais como a dor, os 
cambios na rutina, o illamento emocional, a ansiedade ou a depresión. 

 Necesidades  derivadas  do  desenvolvemento  curricular.  Deberase  adaptar  o 
proceso  de  ensino  ao  seu  ritmo  de  traballo.  O  profesorado  poderá  facer 
adaptacións non significativas do currículo. 

D. ALUMNADO CON ATRASO CURRICULAR XENERALIZADO 

As necesidades deste alumnado son moi  similares ao do alumnado  repetidor. Poden 
depender de factores persoais (dificultades de aprendizaxe, escasa motivación...) e/ou 
psicosociais.  

E. ALUMNADO CON RISCO SUICIDA 

O  contorno  educativo  é  un  espazo  privilexiado  para  a  prevención  e  detección  das 
diferentes  condutas  de  risco.  Así  mesmo,  a  estreita  comunicación,  apoio  e 
colaboración coas familias é fundamental. 

O  profesorado  debe  estar  moi  alerta  a  calquera  situación  de  risco  que  poda 
desencadear pensamentos suicidas. As máis frecuentes son: 

 Illamento social. 

 Posible acoso. 

 Falta de habilidades sociais e de solución de problemas.  

 Baixa autoestima e confianza en si mesmo. 

 Dificultades  para  buscar  axuda  ou  consello  diante  de  dificultades  persoais  ou 
académicas. 

 Escasa receptividade ante novas experiencias. 
 

F. ALUMNADO ABSENTISTA 

O  absentismo  escolar  é  un  problema  educativo  e  social  que  ten  consecuencias 
significativas  sobre  a  formación  do  alumnado  e  sobre  o  seu  futuro  afectando 
negativamente ao seu desenvolvemento persoal, social, educativo e cultural, e incluso 
pode propiciar situacións de exclusión ou marxinación social. 

O alumnado absentista pode presentar as seguintes necesidades: 

 Educativas.  Dificultades  para  adquirir  os  coñecementos  necesarios  e  seguir 
avanzando no seu proceso de aprendizaxe. 

 Sociais. Integración no grupo clase, marxinación social 
 Persoais (autonomía, autoestima, ansiedade…) 
 Familiares.  Concienciación  da  familia  da  importancia  da  asistencia  regular  e 

continuada ao centro. 

G. ALUMNADO EN RÉXIME DE ACOLLEMENTO OU EN SITUACIÓN SOCIAL DESFAVORECIDA 

Este colectivo é especialmente vulnerable. A valoración e determinación da situación 
de  risco  e  desamparo  e  o  seu  nivel  de  gravidade  é  una  cuestión  de  extraordinaria 
importancia. De dita valoración vai depender non só a intervención que se desenvolva 
senón  a  responsabilización  por  parte  da  administración  local  a  través  dos  servizos 
sociais ou, no caso de ser grave, do servizo de protección á infancia da Consellería de 
Política Social da Xunta de Galicia. 

A nivel de centro as necesidades xiran entorno aos seguintes aspectos: 

 Necesaria  coordinación  entre  o  centro  e  os  servizos  sociais  do  concello  ou  o 
servizo de protección á infancia, de ser o caso. 

 Asesoramento á familia para solicitar calquera tipo de programa ou axuda da que 
poda ser beneficiaria. 

 Acompañamento emocional, adestramento en habilidades sociais e adaptativas. 
 Estratexias de inclusión no grupo e no centro. 
 

3. OBXECTIVOS 

A  realidade  escolar  obriga  aos  centros  educativos  a  prestar  unha  especial  atención  á 
diversidade  da  poboación  escolar,  co  fin  de  planificar medidas  educativas  que  faciliten 
unha resposta adaptadas ás necesidades específicas que presentan os alumnos e alumnas 
escolarizados.  Cada  centro debe pór  en marcha múltiples  estratexias  para  lograr  que  a 
acción  formativa  que  desenvolva  sexa  capaz  de  chegar  a  cada  unha  das  persoas  que 
conforman a pluralidade do seu alumnado. 

Así, o obxectivo xeral deste Plan é garantir unha educación de calidade para a totalidade 
do alumnado e a  igualdade de oportunidades para o pleno desenvolvemento persoal  e 
social. 

Para acadar isto marcámonos unha serie de obxectivos como os que seguen: 

 Organizar  os  recursos  humanos  e materiais  do  centro  co  fin  de  dar  unha  resposta 
educativa axeitada a todo o alumando, en especial a aquel que presente necesidades 
específicas de apoio educativo. 

 Procurar  que  todo  o  alumnado  adquira  as  competencias  clave  no maior  grao  que 
sexa posible.  

 Detectar o antes posible as necesidades específicas de apoio educativo e establecer 
unha intervención o máis precoz e axeitada posible. 

 Establecer  criterios  pedagóxicos  que  orienten  a  adopción  de  decisións  respecto  do 
alumnado con necesidade específica de apoio educativo 

 Clarificar as responsabilidades de cada un dos profesionais implicados no proceso de 
ensino aprendizaxe nun contexto de cooperación. 

 Planificar  propostas  educativas  diversificadas  de  organización,  procedementos, 
metodoloxía e avaliación adaptadas ás necesidades do alumnado. 

 Garantir a actuación coordinada de todo o equipo docente para a correcta aplicación 
das medidas de atención á diversidade. 

 Fomentar a participación das  familias e  involucralas no proceso educativo dos  seus 
fillos e fillas. 

 Establecer  vías  de  colaboración  e  coordinación  con  profesionais  e  institucións 
externas ó centro (cando proceda). 

 Realizar  anualmente  a  concreción  dos  distintos  plans  e  proxectos  e  adaptar  as 
programacións ao alumnado. 

4. DESCRICIÓN  DAS  ACTUACIÓNS,  MEDIDAS  E/OU  PROGRAMAS  PARA  A  ATENCIÓN  Á 
DIVERSIDADE 

4.1. PROCEDEMENTOS  PARA  A  DETECCIÓN  E  VALORACIÓN  DAS  NECESIDADES 
ESPECÍFICAS DE APOIO EDUCATIVO 

A. COMUNICACIÓN AO TITOR/A 

A estreita relación que se establece entre a persoa titora e o seu alumnado acentúa a 
relevancia  que  esta  ten  na  detección  de  calquera  dificultade  que  lle  afecte  a  algún 
alumno ou alumna. En consecuencia, se este profesorado, despois dunha observación 
rigorosa, considera que un neno ou unha nena manifesta comportamentos, signos ou 
dificultades  que  se  desvían  do  agardado  para  a  súa  idade,  debe  poñelo  en 
coñecemento  da  familia  e  solicitar  a  intervención  da  xefatura  do  departamento  de 
orientación.  Así  mesmo,  se  a  familia  informa  á  persoa  titora  sobre  a  sospeita  de 
calquera  dificultade  que  observe,  esta  última  tamén  o  porá  en  coñecemento  do 
departamento de orientación. 

A xefatura do departamento de orientación porá en coñecemento do profesorado titor 
as canles de derivación do alumno ou alumna para a intervención da mesma. 

B. TRASLADO AO DEPARTAMENTO DE ORIENTACIÓN 
A persoa titora cubrirá o documento de derivación recollido no punto 9 e o entregará 
na secretaría do centro. 

C. RECOLLIDA  E  INCORPORACIÓN  DA  INFORMACIÓN  PROPORCIONADA  DA  ETAPA 
ANTERIOR 
Ao  comezo  do  curso,  inmediatamente  despois  da  adscrición  do  profesorado  titor,  o 
profesorado que impartiu docencia en 6º de EI reunirase coa persoa titora de 1º de EP 
e coa xefatura do departamento de orientación para poñer en común as singularidades 

do seu alumnado, con especial atención a aquel con necesidades específicas de apoio 
educativo. 

No mes de xuño a persoa titora de 6º de EP reunirase coa xefatura do departamento 
de orientación do centro adscrito  (IES   Terra de Turonio) para compartir  información 
relevante do alumnado que promociona á ESO. A tal efecto, dita xefatura proporciona 
un    “Documento  informativo  de  transición  de  E.  Primaria  y  Secundaria”  que  será 
cuberto polo profesorado titor de 6º de EP previamente a dita reunión. 

D. COMUNICACIÓN DA INFORMACIÓN RELEVANTE AO PROFESORADO NA AVALIACIÓN 
INICIAL 
No  mes  de  setembro  realizarase  unha  sesión  de  avaliación  inicial  á  que  asistirá  a 
orientadora/orientador  e  o  profesorado  especialista.  Nesta  sesión  as  persoas  titoras 
comunicarán  ao  equipo  docente  a  información  relativa  ao  seu  alumnado,  facendo 
especial  fincapé  no  alumnado  que  presentou  dificultades  destacables  na  avaliación 
inicial. 

4.2. RELACIÓN  DE  PROGRAMAS  DE  IMPLEMENTACIÓN  POTENCIAL  E  ORGANIZATIVAS 
PREVISTAS PARA TODO O CENTRO 

A. PROTOCOLO DE ACOLLIDA DO ALUMNADO 
O  alumnado  que  se  incorpora  ao  centro  poderá  realizar  unha  visita  as  instalacións, 
acompañado dalgún familiar e dalgún membro do equipo directivo, no mes de xuño, 
unha vez rematado o período lectivo. 

Ao inicio do curso escolar, o alumnado que se incorpora a 4º de E. Infantil contará cun 
período de adaptación regulado legalmente (o protocolo establecido para este período 
está recollido no anexo X do PE). O resto do alumnado incorporarase ao seu grupo de 
referencia e a persoa  titora designará a un compañeiro ou compañeira que exercerá 
como  “padriño/madriña”  nos  primeiros meses  a  fin  de  colaborar  na  inclusión  deste 
alumnado no grupo e no centro. 

B. PROTOCOLO DE ACOLLIDA DAS FAMILIAS 
O centro ten contemplada unha xornada de portas abertas nas que o E. Directivo, un 
titor  ou  titora  de  EI  e  un  de  EP  e  a  xefatura  do  departamento  de  orientación, 
informarán  ás  familias  sobre  a  metodoloxía,  os  servizos  (transporte,  comedor,  aula 
matinal…),  a  comunicación  co  profesorado  e  calquera  outro  tema  que  expoñan  as 
familias. A dirección do centro fará un percorrido coas familias polas instalacións. 

C. PROTOCOLO DE ACOLLIDA DO PROFESORADO DE NOVA INCORPORACIÓN 
Recollido no Anexo V do PE 

D. CONTRATOS‐PROGRAMA 
O centro ven participando nos últimos anos no CPInclúe co obxectivo de promover a 
igualdade  de  oportunidades,  a  inclusión,  o  desenvolvemento  da  competencia 
emocional e, en xeral, mellorar o clima de convivencia da comunidade escolar. 

Desde  o  departamento  de  orientación  seguiremos  promovendo  a  participación  do 
centro nos programas IGUÁLA‐T, CONVIVE‐T, INCLÚE‐T e EMOCIÓNA‐T ou calquera outro 
que teña obxectivos similares. 

E. PFP RELACIONADOS COA CONVIVENCIA E ATENCIÓN Á DIVERSIDADE 

No centro designamos cada ano a unha persoa que coordina os PFP  

Na primeira semana de setembro o profesorado do centro reunirase por ciclos (todo o 
profesorado está adscrito a algún ciclo) para elaborar un DAFO (Debilidades, Ameazas, 
Fortalezas e Oportunidades).  Estes documentos  serán  recollidos pola  coordinadora e 
analizados co Equipo Directivo a fin de facer unha proposta de PFP para o curso.  

Desde o Departamento de Orientación animarase ao profesorado a que participe na 
formación relacionada coa convivencia e a atención á diversidade.  

F. PROTOCOLO DE ABSENTISMO 
Recollido no Anexo XII do PE 

G. PROTOCOLO TDAH 
Seguirase o  protocolo  publicado  pola  Consellería  que estará  a  disposición de  todo o 
profesorado en formato dixital nos ordenadores da sala do profesorado e en formato 
físico nun espazo reservado a tal efecto en dita sala. 

H. PROTOCOLO TEA 
Seguirase o  protocolo  publicado  pola  Consellería  que estará  a  disposición de  todo o 
profesorado en formato dixital nos ordenadores da sala do profesorado e en formato 
físico nun espazo reservado a tal efecto en dita sala. 

I. PROCEDEMENTO CO ALUMNADO EN ATENCIÓN DOMICILIARIA OU HOSPITALARIA 
A familia solicitará este tipo de atención á dirección do centro acompañando informe 

médico que así o aconselle e no que se indicará o motivo que impide a asistencia do 

alumno ou alumna ao centro e a duración probable da convalecencia.  

A  dirección  do  centro  remitirá  á  Xefatura  Territorial  a  solicitude  de  asistencia 

domiciliaria.  

Requirirase o compromiso da familia para respectar o horario de atención, asegurar a 

permanencia  dalgún  familiar  maior  de  idade  ou  persoa  adulta  responsable  no 

domicilio  durante  o  devandito  horario  e  avisar  coa  antelación  necesaria  cando  non 

sexa posible a intervención, habilitar un lugar e condicións axeitadas no domicilio para 

realizar o traballo de docencia directa e notificarlle ao centro docente o cesamento de 

convalecencia no domicilio por escrito. 

Estableceranse  canles  de  coordinación  co  profesorado  que  interveña  co  alumno  ou 

alumna así como unha estreita comunicación e colaboración coa familia.   

J. PROCEDEMENTO DE INCLUSIÓN DO ALUMANDO DE INCORPORACIÓN TARDÍA 
O alumnado de incorporación tardía visitará as instalacións do centro acompañado de 
profesorado  con dispoñibilidade horaria.  Rematada a  visita  este mestre ou mestra o 
acompañará á súa aula. A persoa titora designará a un alumno ou alumna que exercerá 
durante os primeiros meses de “padriño/madriña” deste alumnado a fin de facilitar a 
súa inclusión no grupo e no centro. 

K. PLAN DE SEGUIMENTO DO ALUMNADO REPETIDOR 
Este alumnado contará cun plan específico de reforzo elaborado pola persoa titora do 
curso no que se decidiu a  repetición. Dito plan será entregado á dirección do centro 
que o fará chegar á xefatura do departamento de orientación para a súa custodia. 

O plan axustarase ao modelo facilitado pola Inspección Educativa. 

5. MEDIDAS PARA A ORGANIZACIÓN E DISTRIBUCIÓN DOS RECURSOS 

Para dar unha mellor resposta educativa a cada alumno e alumna debemos ter en conta a 
diversidade do alumnado na oferta de recursos e medidas educativas, nos compromisos 
familiares  e  sociais  e    en  que  todo  aquilo  que  contribúa  ao máximo  desenvolvemento 
persoal  e  social  do  alumnado  e  á  súa  preparación  para  convivir  e  participar,  de  xeito 
autónomo, nunha sociedade democrática. 

5.1. MEDIDAS ORDINARIAS 
Son  todas  aquelas  que  faciliten  a  adecuación  do  currículo  prescritivo  sen  alteración 
significativa  dos  seus  obxectivos,  contidos  nin  criterios  de  avaliación,  ao  contexto 
sociocultural dos centros docentes e ás características do alumnado.  

Estas  medidas  concrétanse  na  adecuación  da  estrutura  organizativa  do  centro 
(agrupamento  do  alumnado,  asignación  de  titorías,  elaboración  dos  horarios  e 
asignación  dos  espazos),  a  adecuación  das  programacións  didácticas  ao  contorno,  a 
metodoloxía, as adaptacións de tempos, instrumentos e procedementos de avaliación.  

Tamén se inclúen entre estas medidas o reforzo educativo e apoio do profesorado con 
dispoñibilidade  horaria,  os  plans  específicos  de  reforzo  para  o  alumnado  que 
permaneza un ano máis no mesmo curso, un programa de habilidades e competencias 
sociais e a aula de convivencia. 

A. ELABORACIÓN DOS GRUPOS 
O noso centro conta cunha única  liña polo que a adscrición do alumnado aos grupos 
farase en  función da etapa e nivel educativo que estean cursando. En caso de que a 
inspección educativa autorice o desdobre dun grupo a distribución farase atendendo a 
criterios pedagóxicos. 

B. DESDOBRAMENTOS DE GRUPOS 
Esta medida consiste en dividir un grupo clase en dous grupos heteroxéneos, nos que 
están mesturados  os  niveis  de  competencia,  a  fin  de  poder  atender  de  forma máis 
personalizada ao alumnado. A división do alumnado farase ao 50%. 

Os  desdobramentos  faranse  de  maneira  puntual  cando  a  persoa  titora  o  considere 
necesario para atender algunha dificultade concreta. A persoa  titora o  comunicará a 
necesidade do desdobramento á xefatura de estudos para que asigne profesorado de 
apoio. Este profesorado traballará de forma coordinada. 

C. EXENCIÓNS DE 2ª LINGUA ESTRANXEIRA 
Na reunión coa xefatura do departamento de orientación  do IES Terra de Turonio que 
se  realiza  no  mes  de  xuño,  a  persoa  titora  de  6º  de  EP  proporá  ao  alumnado  que 
considera debería estar exento da 2ª lingua estranxeira. 

D. APLICACIÓN DE REFORZO EDUCATIVO 
Supón  unha modifica metodolóxica  elaborada  polo  docente  que  imparte  a  área,  co 
coñecemento da persoa titora que deberá informar á xefatura de estudos e ás familias.  

Este docente deberá elaborar un plan de reforzo educativo que se axustará ao modelo 
proporcionado pola Inspección.  

O  profesorado  titor    poderá  contar    coa  colaboración  de  profesorado  con 
dispoñibilidade horaria. 

E. APOIO DO PROFESORADO CON DISPOÑIBILIDADE HORARIA 
O  profesorado  que  non  cubra  o  seu  horario  lectivo  despois  da  súa  adscrición  de 
grupos, áreas ou ciclos poderá participar en tarefas de apoio a outro profesorado en 
actividades lectivas que requiran a presenza de máis dun mestre ou mestra na aula. 

Este  apoio  realizarase  sempre  dentro  da  aula.  O  mestre/a  que  apoia  o  fará  ao 
conxunto do alumnado mentes que a persoa titora apoiará ao alumnado que o precise. 

Os apoios realizaranse preferentemente nas áreas de linguas e en matemáticas. 

En termos xerais, priorizarase o apoio nos niveis máis baixos. 

F. PROGRAMAS DE ENRIQUECEMENTO CURRICULAR 
Os  programas  de  enriquecemento  curricular  son  programas  de  tratamento 
personalizado destinados ao alumnado que presenta altas capacidades intelectuais.  

A finalidade destes programas é promover e desenvolver os distintos talentos, dando 
resposta ás inquedanzas, ás potencialidades e ao interese por aprender que manifeste 
o dito alumnado, e manter o seu nivel de motivación. 

Será  o  equipo  docente  dese  alumnado  quen  desenvolva  estes  programas,  co 
asesoramento da xefatura do departamento de orientación, e terán como referente o 
currículo do curso en que estea escolarizado o alumno ou alumna.  

A  participación  nun  programa  de  enriquecemento  curricular  reflectirase  non 
documentos oficiais de avaliación. 

G. PROGRAMAS ESPECÍFICOS PERSONALIZADOS 
O  profesorado  titor  elaborará  un  programa  específico  personalizado  para  aquel 
alumnado que deba permanecer un ano máis no ciclo.  

O  departamento  de  orientación  deseñará  programa  específicos  de  autorregulación 
afectivo‐emocional, de  autonomía persoal, atención e de adestramento das funcións 
executivas  que servirán como base ao profesorado para adaptalos ao alumnado que o 
precise. 

H. PROGRAMAS DE HABILIDADES SOCIAIS E MELLORA DA CONVIVENCIA 
Recollido no anexo VII do PE 

5.2. MEDIDAS EXTRAORDINARIAS 

Estas  medidas  aplicaranse  unicamente  logo  de  esgotar  as  medidas  de  carácter 
ordinario ou por resultar estas insuficientes. 

Considéranse medidas extraordinarias aquelas dirixidas a dar resposta ás necesidades 
educativas  do  alumnado  necesidades  específicas  de  apoio  educativo  que  poden 
requirir  modificacións  significativas  do  currículo  ordinario  e/ou  supor  cambios 
esenciais no ámbito organizativo, así como, de ser o caso, nos elementos de acceso ao 
currículo ou na modalidade de escolarización. 

A. ADAPTACIÓNS CURRICULARES 
As adaptacións curriculares afectan aos elementos prescritivos do currículo. Suporán a 
medicación  ampliación,  redución  ou  supresión  de  parte  ou  todos  os  elementos 
prescritivos do currículo. 

Van dirixidas a alumnado con necesidades educativas especiais ou, excepcionalmente, 
ao resto de alumnado con necesidade específica de apoio educativo. 

Para  adoptar  esta  medida  será  necesario,  en  primeiro  lugar,  que  no  informe 
psicopedagóxico  se  propoña  como  a  máis  idónea  para  atender  as  necesidades 
educativas  do  alumno  ou  alumna.  Seguidamente  a  xefatura  de  estudos  convocará  e 
coordinará unha reunión á que asistirá o equipo docente, nesta reunión analizaranse 
os  resultados  da  avaliación  psicopedagóxica  e  decidirase  a  pertinencia  ou  non  de 
realizar a adaptación do currículo e as áreas para adaptar. A xefatura do departamento 
de orientación levantará e custodiará a acta desta reunión. Informarase á familia sobre 
a decisión adoptada,  do que quedará constancia por escrito. 

O profesorado de cada área elaborará a adaptación do currículo axustándoo ao nivel 
de  competencia  curricular do alumno ou alumna,  ao  seu desenvolvemento e ao  seu 
potencial de aprendizaxe, así como ás súas características persoais e sociais. Para a súa 
elaboración  partirase  do  currículo  de  referencia  (o  do  ciclo  e  nivel  no  que  estea 
matriculado)  para  chegar  ao  currículo  adaptado  ao  longo  do  ciclo  ou  curso.  Os 
referentes  para  determinar  o  currículo  adaptado  serán  a  competencia  curricular  e  a 
zona de desenvolvemento próximo da  alumna ou do  alumno,  determinadas,  ambas, 
no informe psicopedagóxico. 

O profesorado das áreas adaptadas fará un seguimento da adaptación curricular para 
observar  ao  longo  do  curso  en  que medida  se  axusta  ás  necesidades  do  alumno  ou 
alumna. 

B. AGRUPAMENTOS FLEXIBLES 
Estes  agrupamentos  só  poderán  realizarse  nos  últimos  dous  cursos  de  educación 
primaria e precisa da autorización do Servizo Territorial de Inspección educativa. 

Realizaranse  agrupamentos  temporais  de  alumnado  que  presenta  dificultades  de 
aprendizaxe  en  determinadas  áreas,  nas  que  precisa  unha  atención  máis 
individualizada, e ao que a oferta de medidas ordinarias no lle abonda para seguir con 
éxito os procesos de ensino e de aprendizaxe. Poderán realizarse, prioritariamente, nas 
áreas de Linga Galega e Literatura, Linga Castelá e Literatura e Matemáticas. 

O alumnado permanecerá nestes grupos a totalidade do horario semanal da área agás 
no  caso  de  que  estea  en  máis  dun  grupo,  neste  caso  non  podería  superar  os  13 
períodos lectivos da totalidade do horario semanal. 

Esta medida ten carácter reversible xa que a súa finalidade é a pronta incorporación do 
alumnado ao seu grupo ordinaria. 

O número máximo de alumnado de cada agrupamento será de 8 alumnos e alumnas. 

A proposta de conformación dun agrupamento flexible precisa, logo da avaliación final, 
da convocatoria por parte da xefatura de estudos dunha  reunión da persoa  titora do 
grupo  e  a  xefatura  do  departamento  de  orientación  a  fin  de  analizar  a  situación  do 
alumnado que podería  ser obxecto desta medida  (non pode participar alumnado con 
adaptación curricular na área), un  informe da persoa titora do alumnado que podería 
beneficiarse desta medida así como da xefatura do departamento de orientación sobre 
as circunstancias do alumnado proposto para o agrupamento.  

Os  grupos  organizaranse  co  profesorado  do  centro  con  dispoñibilidade  horaria  que 
manterá a necesaria coordinación co profesorado do grupo ordinario. 

A familia do alumnado proposto deberá estar informada. 

C. APOIO DO PROFESORADO ESPECIALISTA EN PEDAGOXÍA TERAPÉUTICA E/OU EN 
AUDICIÓN E LINGUAXE 
Este  apoio  debe  entenderse  como  un  recurso  dirixido  especialmente  á  atención 
educativa  do  alumnado  con  necesidades  educativas  especiais,  sen  prexuízo  de  que, 
excepcionalmente,  atenda  outro  alumnado  con  necesidade  específica  de  apoio 
educativo. 

No  mes  de  xuño,  reunida  a  xefatura  do  departamento  de  orientación  coas  persoas 
especialista en PT e AL, realizarase unha proposta de distribución horaria de atención 
ao  alumnado  atendido  no  curso  anterior  con  previsión  de  continuar.  A  persoa 
especialista  en  AL  realizará  na  segunda  quincena  de  setembro  unha  valoración  da 
evolución do  alumnado de nova  incorporación  así  como de  aquel  que  viña  recibindo 
atención  por  dificultades  na  articulación.  Esta  proposta  pode  sufrir modificacións  ao 
longo do curso escolar, especialmente no caso de Audición e Linguaxe, en  función da 
evolución do alumnado atendido e/ou da detección de novas necesidades 

Este profesorado elaborará os programas de intervención para o alumnado que atenda 
en  colaboración  co  profesorado  titor,  prestará  atención  directa  a  este  alumnado, 
colaborará  na  elaboración  das  adaptacións  curriculares,  no  seu  seguimento  e 
avaliación,  participará  nas  planificación  e  desenvolvemento  das  actuación  e  das 
medidas que favorezan a  inclusión da diversidade do alumnado, asistirá as sesións de 
avaliación  do  alumnado  que  atende  e  realizará,  ao  finalizar  o  curso  un  informe 
individual de cada alumno e alumna ao que prestara apoio. 

A  intervención da persoa especialista en Pedagoxía Terapéutica realizarase dentro da 
aula  ordinaria,  podendo  atender  puntualmente  a  un  alumno  ou  alumna  na  aula 
específica en función das necesidades. 

A  intervención da persoa especialista en Audición e Linguaxe realizarase con carácter 
xeral dentro da aula ordinaria, con excepción daquelas  intervencións   que teñan que 
ver coa reeducación da produción oral do alumnado que se farán na aula específica. 

D. FLEXIBILIZACIÓN DA DURACIÓN DO PERÍODO DE ESCOLARIZACIÓN 
Esta medida  consiste  na  redución    ou  a  ampliación  da  permanencia  dun  alumno  ou 
alumna nunha determinada etapa educativa.  

Falaríamos  de  redución  en  caso  de  alumnado  con  altas  capacidades  intelectuais. 
Suporía a redución dun ano na etapa de EI, podendo comezar a EP no ano natural en 
que cumpra os 5 anos de idade e/ou na etapa de EP, neste caso a redución afectaría ao 
segundo curso do ciclo de xeito que o alumnado poida realizar o novo ciclo completo, 
comezándoo no primeiro curso.  

No  caso  de  alumnado  con  necesidades  educativas  esta  medida  consistiría  na 
ampliación dun curso escolar na etapa de EI e/ou na etapa de EP. No primeiro caso o 
alumno ou alumna non poderá permanecer na etapa máis alá dos 7 anos, feitos no ano 
natural en que finaliza o curso escolar, e no caso da EP o límite serían os 15 anos. No 
caso de levarse a cabo a ampliación na etapa de EP esta realizarase no segundo curso 

do  terceiro  ciclo,  logo  de  esgotada  a  medida  excepcional  de  repetición  dentro  da 
etapa. 

A familia debe estar informada e outorgar a súa conformidade. 

E. MODALIDADE DE ESCOLARIZACIÓN COMBINADA 
Ten como finalidade atender as necesidades educativas de determinado alumnado con 
necesidades educativas especiais e, ao mesmo tempo manter o vínculo coa súa aula de 
xeito  que  poda  compartir  cos  seus  compañeiros  e  compañeiras  do  grupo  o  maior 
número de experiencias. 

A distribución dos  tempos da escolarización  combinada determinarase na  resolución 
que autoriza esa modalidade de escolarización. 

O profesorado que imparta docencia ao alumno ou alumna en ambos centros deberá 
coordinarse nos procesos de planificación da atención educativa e da avaliación dese 
alumnado. Correspóndelle á xefatura do departamento de orientación a organización 
desa coordinación. 

Na  parte  ordinaria  priorizarase  o  traballo  das  habilidades  sociais,  a  comunicación 
(pragmática da linguaxe) e a inclusión nas dinámicas de aula e centro. 

F. ATENCIÓN EDUCATIVA DOMICILIARIA OU HOSPITALARIA 
Será  obxecto  desta medida  o  alumnado  que  por  doenza,  lesión,  vulnerabilidade  ou 
ingreso non poda asistir de forma continuada ao centro. 

Recibirá  atención  domiciliaria  o  alumnado  que  deba  permanecer  convalecente  no 
domicilio  por  un  período  de  tempo  superior  a  un  mes  ou  cando  padeza  algunha 
doenza crónica que seca a causa de faltas de asistencia ao centro de seis ou máis días 
continuados ao mes dentro dun período mínimo de 6 meses. 

Para adoptar esta medida é imprescindible a prescrición médica que así o especifique. 

A  prestación  da  atención  educativa  domiciliaria  someterase  a  unha  revisión,  como 
mínimo, en cada avaliación,  co obxectivo último da  reincorporación do alumnado ao 
ensino presencial, de xeito gradual ou parcial, se así se determina. 

O  alumnado  que  deba  permanecer  ingresado  nun  centro  hospitalario  ou  en 
hospitalización  de  día  máis  de  15  días  recibirá  atención  educativa  hospitalaria  en 
coordinación co noso centro. No caso de que o período de hospitalización sexa menor 
de  15  días  poderá  realizar  no  centro  hospitalario  actividades  educativas  de  carácter 
xeral. 

G. GRUPOS DE ADQUISICIÓN DAS LINGUAS 
Destinado  ao  alumnado  procedente  do  estranxeiro  que  descoñeza  as  dúas  linguas 
oficiais de Galicia. 

Estes agrupamentos poden realizarse en calquera momento da etapa de E. Primaria e, 
excepcionalmente, no derradeiro curso de E. Infantil. 

O tempo máximo de permanencia nun grupo de adquisición de linguas é dun trimestre 
(ampliable excepcionalmente polo Servizo Territorial de  Inspección Educativa  logo da 
solicitude  do  centro  docente).  Un  alumno  ou  alumna  poderá  incorporarse  ao  seu 
grupo de referencia antes de que remate este período se o equipo docente considera 
superadas as necesidades educativas que motivaron a medida. 

Nestes grupos pode mesturarse alumnado de distintos ciclos ou niveis, sempre dentro 
da mesma etapa. 

O horario semanal máximo será de 5 períodos  lectivos semanais no derradeiro curso 
da E. Infantil, 10 no primeiro ciclo de E. Primaria e 20 no segundo e terceiro ciclo desta 
mesma  etapa.  Estes  períodos  deberán  reducirse  progresivamente  a  medida  que  o 
alumnado vaia progresando no dominio da lingua. 

O profesorado encargado será profesorado da etapa con dispoñibilidade horaria. Este 
profesorado  realizará  unha  avaliación  da  progresión  das  aprendizaxes  que  servirá 
como referente para a toma de decisións sobre o horario de permanencia nel. 

 É  competencia  do  profesorado  titor  informar  ás  familias  sobre  o  progreso  deste 
alumnado. 

H. GRUPOS DE ADAPTACIÓN DA COMPETENCIA CURRICULAR 
Destinado  ao  alumnado  procedente  do  estranxeiro  e  que,  non  contando  con 
adaptación  curricular,  presente  un  desfasamento  curricular  de  dous  ou máis  cursos 
con respecto ao que lle correspondería polo grupo en que estea escolarizado nas áreas 
ou  materias  instrumentais  de  Lingua  Galega  e  Literatura,  de  Lingua  Castelá  e 
Literatura, e de Matemáticas. 

Decidirase a conformación dun grupo de adaptación da competencia curricular cando, 
a partir da avaliación inicial, realizada no momento da incorporación do alumnado ao 
sistema educativo galego e que pode complementarse coa avaliación psicopedagóxica, 
se  verifique  o  desfasamento  curricular  indicado  anteriormente  e  se  considere  a 
medida máis adecuada para a inclusión dese alumnado e para o seu desenvolvemento 
curricular. 

Estes  agrupamentos  pódense  realizar  con  alumnado  do  segundo  e  terceiro  ciclo  de 
educación  primaria,  sen  necesidade  de  que  estean  no  mesmo  nivel  ou  ciclo.  A  súa 
finalidade  é  contribuír,  o  máis  rápido  posible,  a  adquirir  unha  competencia  que  lle 
permita  a  plena  incorporación  ás  actividades  de  aprendizaxe  propostas  ao  grupo  en 
que estea escolarizado. 

A permanencia do alumnado nestes grupos, que se poderá estender ao longo de todo 
o  curso  escolar,  levarase  a  cabo  nunha  fracción  da  xornada  escolar  semanal, 
coincidindo coas áreas ou meterías de carácter instrumental e non poderá exceder os 
8 períodos lectivos semanais. Non poderá abranguer a totalidade do horario semanal 
de cada unha das áreas ou das materias con que coincide. 

O alumnado poderase incorporar plenamente ao seu grupo ordinario no momento en 
que o equipo docente considere superadas as necesidades educativas que motivaran 
esta medida. 

O  profesorado  encargado  será  profesorado  con  dispoñibilidade  horaria.  Este 
profesorado  realizará  unha  avaliación  da  progresión  das  aprendizaxes  que  servirá 
como referente para a toma de decisións sobre o horario de permanencia nel. 

É  competencia  do  profesorado  titor  informar  ás  familias  sobre  o  progreso  deste 
alumnado. Este profesorado manterá unha estreita coordinación co profesorado titor 
e  contará  co  asesoramento  da  xefatura  do  departamento  de  orientación.  Asistirá  ás 

sesións  de  avaliación  do  alumnado  do  grupo  que  atende,  con  voz  pero  sen  voto,  a 
avaliación corresponde ao equipo docente do grupo ordinario. 

A  familia  será  informada  polo  profesorado  titor  sobre  esta  medida,  sobre  o  seu 
progreso na superación do desfasamento curricular e sobre a súa inclusión no centro. 

I. ALUMNADO DE INCORPORACIÓN TARDÍA CON DESFASE CURRICULAR 
No momento da  incorporación deste alumnado ao centro realizarase unha avaliación 
inicial que poderá completarse cunha avaliación psicopedagóxica cando se considere 
necesario.  Se  tras  esa  avaliación  se  detecta  un  desfasamento  curricular  de máis  de 
dous  cursos,  o  alumno  ou  alumna  poderase  escolarizar  no  curso  inmediatamente 
inferior ao que lle correspondería por idade, incorporándose ao curso correspondente 
á súa idade no caso de superar dito desfasamento. 

Esta medida só se aplicará na etapa de educación primaria, respectando que o alumno 
ou alumna poda rematar a etapa dentro dos límites de idade establecidos. 

6. CONCRECIÓN DAS ACTUACIÓNS E MEDIDAS DESEÑADAS 

6.1. MEDIDAS ORDINARIAS 

A. ELABORACIÓN DOS GRUPOS 

Responsables  Temporalización  Recursos 

 Equipo directivo  

 Asesora DO 
 Xullo    Informes persoas titoras 

B. DESDOBRAMENTOS DE GRUPOS 

Responsables  Temporalización  Recursos 

 Xefatura de estudos 

 Asesora DO 
 En calquera momento 
do curso. 

 Informes persoas titoras 

C. APLICACIÓN DE REFORZO EDUCATIVO 

Responsables  Temporalización  Accións 

 Profesor/titor (elabora) 
 DO (asesora) 

 

 En calquera momento 
do curso 

 Comunicación aos pais 

 Rexistro no XADE 

Sempre  que  sexa  necesario  implicará modificación metodolóxica  sobre  elementos  non 
prescriptivos incluíndo procedementos de avaliación. 

D. APOIO DO PROFESORADO DENTRO DA AULA 

Responsables  Temporalización  Lugares 

 Equipo directivo  
 DO (asesora) 

 Profesor titor/responsable da 
materia (elabora e avalía) 

 Profesorado con 
dispoñibilidade horaria 

 En calquera momento 
do curso 

 Dentro da aula 
 Puntualmente fóra 

E. PROGRAMAS DE ENRIQUECEMENTO CURRICULAR 

Responsables  Temporalización  Accións 

 ED (supervisa e executa) 

 DO (asesora) 

 Profesor/Titor (elabora) 

 En calquera momento 
do curso 

 Comunicación aos pais 

 Rexistro no XADE 

F. PROGRAMAS ESPECÍFICOS PERSONALIZADOS 

Responsables  Temporalización  Accións 

 Profesor titor/responsable 
da materia (elabora) 

  DO (asesora) 
 Ao longo do curso   Comunicación aos pais 

G. PROGRAMAS DE HABILIDADES SOCIAIS E MELLORA DA CONVIVENCIA 

Responsables  Temporalización  Accións 

 DO 

 CCP (aproba) 
 A principios do curso 

 Programas nos recreos 

 Incluír no PAT 
 Programa de intervención 
específico individualizado 

 

6.2. MEDIDAS EXTRAORDINARIAS 

A. ADAPTACIÓNS CURRICULARES 

Responsables  Temporalización  Accións 

 Equipo docente (decide) 

 DO (asesora) 

 Profesor materia 
(elabora) 

 Antes de finalizar o mes 
de novembro 

 Comunicación aos pais 

 Rexistro no XADE 

B. AGRUPAMENTOS FLEXIBLES 

Responsables  Temporalización  Accións 

 Equipo directivo  

 DO (asesora) 

 Inspección (autoriza) 

 Antes do inicio do curso 

 Comunicación aos pais 

 Autorización da 
inspección 

 Rexistro no XADE 

C. APOIO  DO  PROFESORADO  ESPECIALISTA  EN  PEDAGOXÍA  TERAPÉUTICA  E/OU  EN 
AUDICIÓN E LINGUAXE 

Responsables  Temporalización  Accións 

 Equipo docente (decide) 

 DO (asesora) 

 Profesor/Titor 
(seguimento) 

 PT/AL (implementa) 

 En calquera momento 
do curso 

 Comunicación aos pais 

 Elaboración do plan de 
traballo 

 Seguimento pola titoría 

D. FLEXIBILIZACIÓN DA DURACIÓN DO PERÍODO DE ESCOLARIZACIÓN 

Responsables  Temporalización  Accións 

 Profesor/Titor (propón) 

 DO (asesora) 

 Eq. directivo (tramita) 

 EOE (asesora) 

 Inspección (informa) 

 DX (aproba) 

 Ao remate do curso 

 Comunicación aos pais 

 Autorización da Dirección 
Xeral 

E. MODALIDADE DE ESCOLARIZACIÓN COMBINADA 

Responsables  Temporalización  Accións 

 Profesor/Titor (propón) 

 DO (asesora) 

 ED (tramita) 

 EOE (asesora) 

 Inspección (informa) 

 XT (aproba) 

 Ao remate do curso 

 Comunicación aos pais 

 Seguimento trimestral 

 Coordinación co centro de EE 
 Autorización da Xefatura 
Territorial 

F. ATENCIÓN EDUCATIVA DOMICILIARIA OU HOSPITALARIA 

Responsables  Temporalización  Accións 

 Equipo directivo  

 DO (asesora) 

 XT (autoriza) 

 Ao longo do curso 

 Envío de anexos á Xefatura Territorial 
 Elaboración de plan de coordinación 
co profesorado externo 

 Autorización do XT 

G. GRUPOS DE ADQUISICIÓN DAS LINGUAS 

Responsables  Temporalización  Accións 

 Equipo directivo  

 Asesora DO. 

 Profesor/Titor 

 Profesorado con 
dispoñibilidade horaria 

 En calquera momento do 
curso 

 Comunicación aos pais 

 Definición do tempo e 
carga horaria 

 

H. GRUPOS DE ADAPTACIÓN DA COMPETENCIA CURRICULAR 

Responsables  Temporalización  Accións 

 Equipo directivo  

 Asesora DO. 

 Profesor/Titor 

 Profesorado con 
dispoñibilidade horaria 

 En calquera momento do 
curso 

 Comunicación aos pais 

 Definición do tempo e 
carga horaria 

I. ALUMNADO DE INCORPORACIÓN TARDÍA CON DESFASE CURRICULAR 

Responsables  Temporalización  Accións 

 Equipo directivo  

 DO. 
 En calquera momento do 
curso 

 Comunicación aos pais 

 Definición do tempo e 
carga horaria 

 

7. MECANISMOS  DE  COORDINACIÓN  E  COLABORACIÓN  INTERNOS,  ASÍ  COMO  CON 
OUTRAS ETAPAS EDUCATIVAS E COS CENTROS ADSCRITOS OU DE ADSCRICIÓN 

7.1. REUNIÓNS NO PROPIO CENTRO 

A xefatura de estudos coordinará e velará pola execución das actividades de carácter 
académico  e  de  orientación  de  profesores  e  alumnos,  así  como  as  diferentes 
actividades  docentes  relacionadas  coas  avaliacións,  adaptacións  curriculares, 
actividades  de  recuperación,  reforzo  e  ampliación  e  a  coordinación,  seguimento, 
avaliación e revisión da evolución do alumnado con necesidades específicas de apoio 
educativo,  establecendo  a  dirección  das  directrices  de  coordinación  entre  titor  e  o 
resto dos especialistas con funcións de apoio e reforzo.  

Departamento de orientación 

O  departamento  de  orientación  reunirase,  cando menos,  unha  vez  ao  trimestre  e  o 
profesorado especialista en AL e PT o farán semanalmente 

A  xefatura  do  departamento  de  orientación  coordinará,  en  colaboración  co 
profesorado  especialista  en  PT  e  AL,  a  atención  ao  alumnado  con  necesidades 
educativas  especiais,  elevando  á  xefatura  de  estudos,  cando  cumpra,  a  proposta  de 
docencia deste alumnado.  

O profesorado especialista en PT e AL coordinarase co profesorado titor do alumnado 
co que interveñen. 

O profesorado titor coordinarase co profesorado de apoio que intervén no seu grupo. 

Avaliación inicial 

A  avaliación  inicial  constitúe  un  factor  preventivo  por  excelencia  na  atención  á 
diversidade. 

Esa  avaliación,  realizada  polo  equipo  docente  baixo  a  coordinación  do  profesorado 
titor, recollerá información achegada pola nai, polo pai ou polas persoas titoras legais 
do alumnado e incluirá, de ser o caso, a información procedente do curso ou da etapa 
anterior. 

O departamento de orientación do centro docente asesorará no proceso da avaliación 
inicial,  así  como  sobre  os  materiais  ou  instrumentos  que  sexan  necesarios  para  a 
recollida da  información, especialmente cando se  trata de alumnado con necesidade 
específica de apoio educativo. Esa avaliación  ten como principais  finalidades adaptar 
as  ensinanzas  á  alumna  ou  ao  alumno  e  facilitar  a  debida  progresión  na  súa 
aprendizaxe. 

O equipo docente do grupo realizará unha sesión de avaliación inicial para analizar os 
datos e a información obtida durante as primeiras sesións lectivas do curso académico, 

así como outra información relevante de que se dispoña, coa finalidade de adecuar as 
ensinanzas de cada área ou ámbito ao alumnado e facilitar a progresión satisfactoria 
do  seu  proceso  de  aprendizaxe.  Nesta  sesión  adoptaranse,  de  forma  coordinada, 
aquelas medidas de apoio, reforzo  e recuperación que se consideren oportunas para 
cada  alumna  ou  alumno,  así  como  as  relativas  ao  axuste  do  desenvolvemento  do 
currículo.  

Sesións de avaliación 

Ao longo do curso realizaranse, cando menos, tres sesións de avaliación parciais para 
cada  grupo e  unha  avaliación  final.  A  derradeira  destas  sesións  deberá  coincidir  coa 
avaliación final. 

As  datas  para  a  realización  destas  sesións  de  avaliación  parcial  concretaranse 
procurando un reparto equilibrado na duración dos períodos.  

O profesorado deberá consignar nas actas de avaliación as cualificacións das áreas ou 
ámbitos dos que sexa responsable. 

O  equipo  docente,  coordinado  pola  titora  ou  polo  titor  do  grupo,  levará  a  cabo  a 
avaliación final do alumnado, de forma colexiada nunha única sesión, que terá lugar ao 
finalizar o período lectivo do curso académico. 

O profesorado deberá consignar na acta de avaliación final as cualificacións das áreas 
ou ámbitos dos que sexa responsable. Así mesmo,   equipo docente, coordinado pola 
persoa titora, consignará na acta de avaliación final as cualificacións das competencias 
clave. 

A titora ou o titor elaborará un  informe final de ciclo, ao finalizar os cursos segundo, 
cuarto e  sexto da etapa, no cal  se  reflectirá o grao de adquisición das  competencias 
clave de cada alumna ou alumno e, de ser o caso, as medidas que se deben prever no 
ciclo ou na etapa seguinte. 

Ademais, ao finalizar o sexto curso, co fin de garantir unha atención individualizada e 
continuada,  a  persoa  titora  elaborará  un  informe  final  de  etapa  sobre  o  progreso 
global de cada alumna e cada alumno. O dito informe recollerá a apreciación do grao 
de  adquisición  dos  obxectivos  da  etapa  e  das  competencias  clave,  así  como  as 
dificultades atopadas no proceso de ensino e aprendizaxe e a valoración, de ser o caso, 
das medidas de apoio aplicadas. 

Comisión de coordinación pedagóxica 

Por norma a CCP está constituída pola  xefatura de estudos, a dirección do centro, o 
departamento de orientación ao completo, a persoa coordinadora do EDLG e a persoa 
responsable do PLAMBE. No noso  centro, o  claustro decidiu no  seu momento que a 
CCP,  debía  estar  formada  por  todos  os  membros  do  claustro  ao  ser  un  centro  de 
poucos mestres/as. Con esta decisión ademais de ser máis operativos, evitamos perda 
de tempo na toma de decisións e de transmisión da información a outros órganos de 
coordinación pedagóxica. 

A CCP reunirase mensualmente baixo a coordinación da xefatura de estudos. 

7.2. REUNIÓNS COS CENTROS ADSCRITOS 

Este  Departamento  de  Orientación  está  adscrito  ao  I.E.S.  Terra  de  Turonio  de 
Gondomar  polo  que  se  establecerán  reunións  para  elaborar  liñas  de  actuación 
comúns  e  adaptalas  a  cada  centro,  así  como  para  perfilar  e  coordinar  o  Plan  de 
tránsito de Primaria a ESO que se realizará coa finalidade de facilitar a adaptación do 
alumnado ao novo centro e mellorar a continuidade do seu progreso educativo. Así,  
mes  de  xuño  o  orientador/a  e  o mestre/a  especialista  en  PT  do  IES  reúnense  coa 
persoa titora de 6º de E. Primaria. Tamén asisten a esta reunión o orientador/a e o 
profesorado especialista en PT e AL, en caso de incidir no grupo. 

7.3. REUNIÓNS  COS  CENTROS  ONDE  EXISTA  ALUMNADO  EN  ESCOLARIZACIÓN 
COMBINADA 
O  profesorado  que  imparta  docencia  a  alumado  en  escolarización  combinada 
coordinarase nos procesos de planificación da atención educativa e da avaliación. A 
promoción  e  organización  desa  coordinación  correspóndelle  á  xefatura  do 
departamento de orientación dos centros implicados. 

A avaliación deste alumnado corresponderalle ao profesorado do  centro docente a 
que,  desde  o  punto  de  vista  académico  e  administrativo,  pertenza  a  alumna  ou 
alumno,  tendo  en  consideración  a  información  facilitada  polo  equipo  docente  da 
unidade coa que combina a súa escolarización. 

7.4. REUNIÓNS  COS  PROFESIONAIS  QUE  ATENDEN  ALUMNADO  EN  ATENCIÓN 
DOMICILIARIA OU HOSPITALARIA 
Realizarase un plan de coordinación no que constará a temporalización das reunións 
entre o mestre ou mestra que atende ao alumno no domicilio, o equipo docente e a 
xefatura do departamento de orientación. 
 

8. CANLES  DE  COLABORACIÓN  COAS  NAIS,  PAIS  OU  TITORES  E  TITORAS  LEGAIS  DO 
ALUMNADO E COS DIFERENTES SERVIZOS EXTERNOS AO CENTRO 

8.1. COLABORACIÓN CON FAMILIAS OU TITORES LEGAIS 

É  un  deber  das  nais,  dos  pais  ou  das  persoas  titoras  legais  compartir  o  esforzo 
educativo, colaborando co centro docente, en xeral, e co profesorado, en particular, 
en todo o que teña que ver coa educación das súas fillas e dos seus fillos. En especial, 
deberán  colaborar  nos  ámbitos  referidos  á  mellora  da  autonomía,  do  esforzo,  da 
autoestima  e  da  convivencia.  Igualmente,  colaborarán  nos  procesos  da  avaliación 
inicial  do  alumnado e,  de  ser  o  caso,  das  avaliacións  psicopedagóxicas,  nos  termos 
que establezan, respectivamente, os equipos docentes e a xefatura do departamento 
de orientación. 

O horario de atención ás familias será os martes de 17.30 a 18.30, previa cita. 

A  canle de comunicación entre as familias e o centro será prioritariamente a través 
de abalar. 

8.2. COLABORACIÓN CON INSTANCIAS EXTERNAS 

O noso centro manterá unha estreita colaboración cos servizos sociais dos concellos 
ou  con  calquera  outra  administración  pública  que  vele  polo  benestar  do  noso 
alumnado.  Así  mesmo  tamén  contamos  coa  colaboración  da  UACO  (Unidade  de 
Acompañamento e Orientación persoal e  familiar que    ten como  función específica 
acompañar  as  traxectorias  educativas  do  alumnado  máis  vulnerable  e  as  súas 

familias,  para previr  fracasos e promover  a  aprendizaxe e  éxito escolar,  sempre en 
colaboración  e  coordinación  cos  e  coas  profesionais  que  estean  a  intervir  co 
devandito alumnado. 

Por  outra  banda,  a  Administración  ten  asinados  máis  de  40  convenios  de 
colaboración  con  distintas  entidades  (fundacións,  asociacións,  federacións...).  Estas 
entidades orientan as súas actuacións cara distintos colectivos como alumnado con 
TEA (ASPANAES, Asociación BATA, Menela...), con TDAH (FEGADAH,  INGADA...), con 
discapacidade  motórica  ou  sensorial  (ASCM,  ONCE,  FAXPG...),  discapacidade 
intelectual  (AMICOS,  COGAMI,  Down  Galicia...)  alumnado  con  altas  capacidades 
(ÁUREGA, ASAC, CITIC......), con trastornos da  linguaxe  (ATELGA, Colexio profesional 
de logopedas de Galicia...) e coa Fundación Secretariado Xitano. Poderase solicitar a  
colaboración dalgunha destas entidades a instancia de calquera mestre ou mestra do 
centro ou da  familia de  alumnado  con necesidades específicas de  apoio educativo. 
Dita  colaboración  deberá  estar  baixo  a  coordinación  e  supervisión  da  dirección  do 
centro. 

Por último, é de fundamental importancia a colaboración coas unidades de pediatría 
e os servizos especializados de saúde. 

 
8.3. PROCEDEMENTO DE SOLICITUDE DE  INTERVENCIÓN DO EQUIPO DE ORIENTACIÓN 

ESPECÍFICO 

En  caso  de  precisar  asesoramento  do  EOE,  a  xefatura  do  departamento  de 
orientación  ou  a  dirección  do  centro  remitirá  á  inspección  educativa  a  ficha  de 
solicitude correspondente. 

En caso de que a intervención vaia dirixida a un alumno ou alumna en concreto, será 
necesario  xuntar  á  solicitude  un  informe  psicopedagóxico    e  o  a  autorización  da 
familia para realizar dita intervención. 

9. PROTOCOLO DE DERIVACIÓN DO ALUMNADO AO DEPARTAMENTO DE ORIENTACIÓN 

A persoa que solicita a derivación cubrirá a seguinte ficha, que atopará tamén no anexo 3, 
e a entregará na secretaría do centro. 

Datos do alumno/a 

Apelidos:  Nome:  

Curso:  Data nacemento:  

 

Derivado por (márquese o que proceda): 

 Titor  Profesor da materia de:  Solicitude dos Pais 

 

Motivo da demanda 

Evidente discapacidade (especificar debaixo)  Si Non 

 Auditiva                   Motora                                                                   

Motivo da demanda 

 Visual  Física orgánica 

Trastorno grave de conduta  Si Non 

Trastorno do espectro autista  Si Non 

Trastorno mental  Si Non 

Trastorno específico da linguaxe (especificar debaixo)  Si  Non 

 Dificultades na linguaxe oral  Dificultades na lectoescritura                                              

Dificultades no cálculo  Si Non 

Retraso do desenvolvemento/Inmadurez xeralizada  Si Non 

Absentismo ou risco de absentismo  Si Non 

Problemas persoais/sociofamiliares do alumno  Si Non 

Sospeita de posible situación de risco social  Si Non 

Orientación académica e profesional  Si Non 

 

Tipo de actuación solicitada ao departamento de orientación 

Entrevista co alumno/a  Si Non 

Entrevista coa familia  Si Non 

Entrevista co titor/equipo docente  Si Non 

Entrega de materiais  Si Non 

Avaliación psicopedagóxica do alumno/a   

 

En XXXXXXXXX, a XXX de XXXXX de 20XX 

O profesor/titor, 

 

 

Nome e apelidos 

 

A  xefatura  do  departamento  de  orientación  reunirase  coa  persoa  demandante  para 
recoller  os  datos  relativos  ao  alumno  ou  alumna  que  considere  preciso,  valorará  a 
necesidade  de  realizar  unha  avaliación  psicopedagóxica  e  asesorará  sobre  a  resposta 
que proceda. 

10. MEDIDAS  PARA  O  DESENVOLVEMENTO  DOS  PROTOCOLOS  ESTABLECIDOS  POLA 
CONSELLERÍA 

10.1. ABSENTISMO 

As  medidas  dirixidas  a  este  alumnado  están  enfocadas  esencialmente  cara  as 
familias. As medidas que poden resultar máis eficaces son: 

 Propiciar un clima de confianza coa familia, especialmente no caso de familias 
en risco de exclusión social 

 Establecer  contacto  fluído  e  incluír  nos  plan  de  acción  titorial  actuación  que 
faciliten  a presenza das familias no centro. 

  Dar a coñecer os recursos do centro (transporte, comedor, aula matinal...) 

 Concienciar á  familia da  importancia da asistencia do alumno ou alumna para 
un pleno desenvolvemento persoal e social. 

10.2. TDAH/TDA 

Partindo  do  disposto  no  protocolo  sobre  o  TDAH  aprobado  pola  Consellería  de 
Sanidade  no  2014,  desde  o  centro  dispóñense  as  seguintes  medidas  de 
intervención: 

 Priorizarase a inclusión de todo o alumnado:  

o Sinalización 
o Portas  abertas  (para  que  todos  e  todas  se  sintan  libres  para  entrar  e 

preguntar) 

  Promoveranse os aspectos sociais e emocionais: 

o Metodoloxía  cooperativa:  traballo  cooperativo,  plans  de  equipo,  cargos  de 
responsabilidade. 

o Desenvolvemento de dinámicas de cohesión. 
o Fomentar o acompañamento de iguais 
o Deseñar estratexia para a resolución de conflitos. 

 Tomaranse as oportunas medidas de adaptación de acceso ao currículo:  

o Disposición  do  mobiliario,  limitación  de  deseños   distractores,  control  do 
ruido… 

o No desenvolvementos das tarefas escolares terase en conta: a presentación 
de  material  atractivo,  pero  con  poucos  distractores;  os  textos  con  frases 
curtas, emprego de fontes como mínimo de 14pts; oferta de exercicios de un 
en un, temporalización flexible… 

o Fomentar o acceso á  lectura a traves de libros de “lectura facil” (p.e. os de 
SM, dispoñibles na Biblioteca Escolar) 

 Medidas de apoio: 

o Promoverase o apoio dentro das aulas de referencia do alumnado con TDAH 
o Na  aula  de  estimulación  sensorial  disponse  dun  recuncho  da  calma. 

Fomentarase o seu uso por parte do alumnado que precise de momentos de 
relaxación e tempos fóra. 

  Coas familias:  

o  Estableceranse canles de comunicación bidireccional e regular que permitan 
ter o oportuno seguimento da súa evolución. 

10.3. TEA 

Partindo do disposto no protocolo “Tratamento educativo do alumnado con 
trastorno do espectro do autismo (TEA)” aprobado pola Consellería en 2016, desde 
o centro se disporá das seguintes medidas de intervención:  

 Medidas respecto á metodoloxía: 

o Emprego  dunha  metodoloxía  cooperativa  en  todos  os  cursos  do  centro, 
empregando  estruturas  e  dinámicas  cooperativas  e  fomentando  a  axuda 
mutua. 

o Desenvolvemento do currículo a partir de proxectos e traballo cooperativo. 
o Deseño  de  actividades  de  aprendizaxe  diferenciadas,  con  diferente  grao  de 

complexidade e afondamento en función do nivel do alumnado. 

 Medidas respecto aos materiais: 

o Horario pictografiado de aula para a anticipación das tarefas diarias. 
o Non  emprego  do  libro  de  texto  e  fomento  de  gran  variedade  de  recursos 

didácticos (fotografías, vídeos, ordenador…). 
o Emprego  de  materiais  manipulativos  para  favorecer  a  aprendizaxe 

experiencial. 

 Medidas respecto aos agrupamentos: 

o Favorecer a aprendizaxe entre iguais a través do aprendizaxe cooperativo. 
o Favorecer a aprendizaxe entre diferentes niveis en actividades como: lecturas 

compartidas interciclos, obradoiros, actividades de biblioteca… 

 Medidas respecto ao espazo: 

o Sinalización  dos  diferentes  espazos  do  centro  con  pictogramas:  aulas, 
pavillón, comedor… 

o Organizar  os  recreos,  combinando  momentos  para  o  xogo  con  outros 
compañeiros  e  compañeiras  con  outros  momentos  centrados  nos  seus 
intereses. 

   

11. PROCESOS DE SEGUIMENTO, AVALIACIÓN E MELLORA DO PLAN 

Cada ano o Departamento de Orientación elaborará unha concreción anual do plan que 
incluirá un cronograma que incluirá, cando menos, o recollido no anexo 2.  

O seguimento desta concreción farase trimestralmente nas reunións do Departamento de 
Orientación. 

Así mesmo, en base á concreción anual,   o Departamento de Orientación realizará unha 
avaliación  do  plan  e  propostas  de  mellora  que  serán  incluídas  na  memoria  anual  do 
centro. 

ANEXOS	
1. CONCRECIÓN ANUAL 

Cada  ano  deberase  elaborar  unha  concreción  anual  do  plan.  Esta  concreción  incluirase  na  PXA de 
cada curso e deberá incluír os seguintes puntos: 

1) Análise da situación de partida e valoración das necesidades previsibles con relación ao tipo de 
alumnado e á oferta educativa do centro. Para elo terase en conta a memoria do curso anterior, 
as actas das sesións de avaliación e a información da anterior etapa educativa e dos orientadores 
escolares. 

2) Proposta de medidas de atención á diversidade do alumnado contando cos recursos existentes 
no centro. Dita proposta será presentada ao claustro. 

3) Concreción do cronograma de actuación que figura no anexo. 

Xunto co documento anterior remitirase tamén ao servizo de inspección (non deberán ser incluídos 
na  PXA  e,  polo  tanto,  presentados  ao  consello  escolar  para  a  súa  aprobación  por mor  da  lei  de 
protección de datos): 

A. HORARIOS DO PERSOAL ENCARGADO DA ATENCIÓN EDUCATIVA DOS ACNEAE 
1) Profesorado de PT (Pedagoxía Terapéutica) e profesorado de AL (Audición e Linguaxe). 

 Estableceranse tantas franxas horarias, como as recoñecidas no centro.  
o No caso de PT poden/deben subdividirse en metades segundo as necesidades descritas 

para cada alumno/a. 
o No caso de AL, as sesións subdividiranse sempre en metades dada as características da 

intervención destes profesionais. Soamente en casos excepcionais consignaranse sesións 
completas e nunca con carácter xenérico para un/ha alumno/a. 

 Cubrirase  un  horario  por  cada  PT/AL  no  centro,  consignando  na  parte  superior  o  seu  nome  e 
apelidos. En caso de ser mais de un, antes do nome facer constar PT 1, PT2, ... 

 En cada unha das sesións rexistrarase o nome de pila do alumno/a atendido/a coa  inicial do 1º 
apelido,  o  curso  e  grupo  ao  que  pertence  e  a  localización  onde  se  desenvolve  a  sesión  (aula 
ordinaria  /aula  de  PT  /aula  de  AL  /ximnasio/patio...),  lembrando  que  a  intervención,  salvo  en 
casos  excepcionais,  debe  levarse  ao  cabo  dentro  da  aula  ordinaria.  Dada  a  peculiaridade  de 
intervención  do  profesorado  de  AL  (na  intervención  de  rehabilitación  fonético‐fonolóxica 
especialmente),  entenderanse  sesións  na  aula  de  AL,  organizando  as  mesmas  en  pequenos 
grupos. 

 A inclusión, integración e interacción social serán os criterios clave  a ter en conta no deseño de 
agrupamentos para a intervención na aula de PT/AL. Non se entenderán salvo casos excepcionais 
alumnos  que  acudan  de  xeito  individual.  De  darse  o  caso  nunca  será  a  xeneralidade  para  un 
mesmo/a alumno/a con NEAE . 

 Entendendo  que  se  trata  dun  recurso  extraordinario  minimizaranse  o  número  de  gardas  e 
dinamizacións  (que de existir  se  farán constar explicitamente no horario). Non se pode recoller 
dentro do horario lectivo unha dinamización cando existan necesidades que atender. 

PT 
Nº1 

Apelidos e Nome   

   

Nº 
Sesión 

Hora  LUNS  MARTES  MÉRCORES  XOVES  VENRES 

1ª  9:00‐ Alumno/a G  Alumno/a B  Alumno/a D  GARDA  Alumno/a 

9:50  3ºEP‐A 

Alumno/a J 
3ºEP‐A 

Alumno/a K 
3ºEP‐A 

(AULA 3º 
EP-A) 

6ºEI‐A 

Alumno/a X 
6ºEI‐A 

(AULA 6º EI-
A) 

1º EP‐B 

(Aula) 

(AULA 1º 
EP-B) 

A1ºEP‐A 

Alumno/a B 
6ºEI‐A 

Alumno/a C 1º 
EP‐B 

(AULA DE 
PT) 

2ª 
9:50‐
10:40 

Alumno/a 
A1ºEP‐A 

Alumno/a B 
6ºEI‐A 

Alumno/a C 1º 
EP‐B 

(AULA DE 
PT) 

   

Alumno/a G 
3ºEP‐A 

(AULA DE 
PT) 

 

3ª             

4ª             

5ª             

6ª             

7ª             

8ª             

9ª             

AL 
Nº1 

Apelidos e Nome   

   

Nº 
Sesión 

Hora  LUNS  MARTES  MÉRCORES  XOVES  VENRES 

1ª 

 

9:00‐
9:25 

Alumno/a 
A1ºEP‐A 

Alumno/a B 
6ºEI‐A 

Alumno/a C 1º 
EP‐B 

(AULA DE 
AL) 

Alumno/a F 
2ºEP‐B 

Alumno/a G 
3ºEP‐A 

(AULA DE 
AL) 

 

Alumno/a 
A1ºEP‐A 

Alumno/a B 
6ºEI‐A 

(AULA DE 
AL) 

 

CORDINACIÓN 
EDLG 

Alumno/a D 
1º EP ‐A 

(AULA 1º 
EP-A) 

 

9:25‐
9:50 

Alumno/a D 
6ºEI‐A 

(AULA DE 
AL) 

Alumno/a H 
4º EI‐C 

(AULA 4º EI-
C) 

 

Alumno/a D 
6ºEI‐A 

Alumno/a C 1º 
EP‐B 

(AULA DE 
AL) 

CORDINACIÓN 
EDLG 

Alumno/a D 
1º EP I‐A 

(AULA 1º 
EP-A) 

 

2ª 

9:50‐
10:15 

         

10:15‐
10:40 

         

3ª 
           

           

5ª 
           

           

 

 

2) ATE (Auxiliar técnico educativo) 
 Especificarase en cada  franxa horaria, ao  igual que no caso do PT e o AL o nome e curso do/a 

alumno/a atendido/a,  subdividindo  cada  sesión en  cantas  franxas  sexan precisas,  posto que as 
intervencións destes profesionais as veces  limítanse a tempos moi acotados  (entradas e saídas, 
implementación  dun  programa  de  control  de  esfínteres...).  E  cada  unha  desas  subdivisións 
especificaranse as actividades fundamentais que se levan ao cabo co /a alumno/a. 

 De ser o caso engadiranse franxas horarias referidas a transporte e comedor. 

 

ATE  Apelidos e Nome   

Nº Sesión  Hora  LUNS  MARTES  MÉRCORES  XOVES  VENRES 

1ª 

 

9:00‐
9:10 

Alumno/a 
I6ºEI‐A 

‐ 
Acompañame

nto na 
entrada. 

‐ Axuda 
rutinas: 

mochila/abrig
o/mandilón 

(BUS / AULA 
6º EI‐A) 

Alumno/a H 4º 
EI‐C 

‐ 
Acompañame

nto na 
entrada. 

(4º EI‐C) 

 

Alumno/a 
I6ºEI‐A 

‐ 
Acompañame

nto na 
entrada. 

‐ Axuda 
rutinas: 

mochila/abrig
o/mandilón 

(BUS / AULA 
6º EI‐A) 

Alumno/a 
G3ºEP‐A 

‐ 
Acompañame
nto na entrada 

(BUS). 

 

Alumno/a I6ºEI‐A 

‐ Acompañamento 
na entrada. 

‐ Axuda 
rutinas:mochila/abri

go/mandilón 

(BUS / AULA 6º EI‐A)

9:10‐
9:20 

 

_____ 

 

_______ 
 

Alumno/a 
G3ºEP‐A 

‐ 
Apoio/control 
da conducta 
na aula. 

 

_____ 

9:20‐
9:45 

 

 

____ 

Alumno/a H 4º 
EI‐C 

‐ 
Apoio/control 
da conducta 
na aula. 

(4º EI‐C) 

 

Alumno/a D 
6ºEI‐A 

Alumno/a C1º 
EP‐B 

‐Recollida na 
AULA DE AL e 
acompañamen

to as súas 
aulas. 

Alumno/a 
G3ºEP‐A 

‐ 
Apoio/control 
da conducta 
na aula. 

 

 

 

____ 

9:45‐
9:950 

Alumno/a 
G3ºEP‐A 

‐ 
Acompañame
nto a aula de 

AL) 

 

Alumno/a H 4º 
EI‐C 

‐ 
Acompañame
nto ao WC 

implementació
n programa 
control 

esfínteres 

Alumno/a H 4º 
EI‐C 

‐ 
Acompañame
nto ao WC 

implementació
n programa 
control 

esfínteres 

Alumno/a 
G3ºEP‐A 

‐ 
Acompañame
nto a aula de 

PT) 

Alumno/a A6ºEI‐A 

Alumno/a B6ºEI‐A 

Alumno/a C1º EP‐B

‐Recollida na AULA 
DE PT e 

acompañamento as 
súas aulas. 

2ª 

9:50‐
10:15 

         

10:15‐
10:40 

Cada  vez  que  exista  un  cambio  nalgún  dos  horarios  anteriores  deberanse  remitir  novamente  á 
inspección.  

 

B. LISTAXE DE ALUMNADO CON NEAE, ATENDIDOS POR PT, AL, A.T.E. 
 Ordenados por nivel educativo, do menor ao maior. 

 Na  columna  de  NEAE,  especificarase  non  soamente  o  “diagnóstico”,  “patoloxía”  ou  “xuízo 
clínico”, senón a enumeración das necesidades más salientables derivadas do citado diagnóstico 
que  dirixen  o  plan  de  intervención  dos  profesionais  responsables  da  atención  do  ACNEAE.  A 
definición  destas  necesidades  incluídas  nos  programas  de  intervención  de  PT/AL  facilitará  a 
elaboración dos agrupamentos fora da aula, que deberán ser congruentes coas mesmas. 

 Na columna de medidas ordinarias /extraordinarias, de ser obxecto de AC, consignaránse as áreas 
adaptadas. 

 Na  columna  PI  (programa  de  intervención),  consignarase  a  existencia  do  mesmo  ou  non. 
Axuntándoo sempre que exista. 

 Na  última  columna:  profesionais  encargados  da  intervención,  lugar  e  nº  de  sesións,  deberán 
consignarse  necesariamente  todos  os    aspectos,  incluíndo  de  ser  o  caso  P.O.  (profesorado 
ordinario). 

Alumno  CURSO E 
GRUPO 

DESCRIPCIÓN DAS NECESIDADES DERIVADAS 
DO DIAGNÓSTICO 

MEDIDAS 
ORDINARIAS/ 

EXTRAORDINARIAS 

PI 
(S/N) 

Profesionais 
encargados da 
intervención, 
lugar e nº de 
sesións 
(individual/grupal)

Alumno/a 
B 

(PEDRO 
F.) 

 

6ºEI‐
A 

DISLALIAS: [θ] e [r] 

- Adestramento discriminación auditiva e 
fonemática. 

- Adestramento da conciencia fonolóxica 

- Coñecemento do punto de articulación dos 
fonemas [θ] e [r] 

- Fortalecemento da musculatura orofacial. Praxias. 

- Adquisición dun patrón respiratorio axeitado e 
control do sopro. 

 APOIO PT/AL 

 PELO (programa da 
estimulación da 
linguaxe oral) 
implementado pola 
titora 

S 

AL: 2 sesións grupais (1/2) 
en aula de AL con ROSA P. 
e ALBA A. 

P.O: 4 sesións en aula 6ºEI-
A 

 

TOTAL: 6 SESIÓNS 

Alumno/a  1ºEP‐
TEA GRAO 1- 53% DISCAPACIDADE 

- Control das estereotipas (movementos das mans, pernas e corpo, 

 AC: LG, LC, 
MATEMÁTICAS, 

S  PT 1: 3 sesións en aula 1º 
EP-A 

3ª 
           

           

5ª 
           

           

6º 

A 

(ROSA P.) 

A  mete a man na boca). 

- Desenvolvemento do contacto ocular-social: Non dirixe a mirada nin 
sinala co dedo. Marcha torpe. 

- Desenvolvemento dos prerequisitos da linguaxe: 

Control salivar. 

Control bruxismo 

Adestramento musculatura bucofaciail. 

Intensidade, control e direccionalidade do sopro. 

- Implementación dun SAAS (SPC): Ausencia de linguaxe oral. Xerga 
inintelixible. 

- Linguaxe comprensiva moi limitada, aumento da mesma. 

- Fortalecemento da intencionalidade comunicativa 

‐ Eneuresis e encopresis. 

‐Aumento dos tempos de atención e 
concentración: atención dispersa, impulsivo. 

CCSS, CCNN, EF, 
INGLÉS 

 ADAPTACIÓNS 
METODOLÓXICAS. 

 ADAPTACIÓN DO 
ACCESO AO 
CURRICULO 
(TABLET) 

 APOIO PT/AL 

 COIDADOR ( ATE) 

PT 1: 2 sesións grupais en 
aula de PT con PEDRO F. E 
ALBA A. 

P.O: 8 sesións en aula 1º 
EP-A 

AL: 5 sesións (1/2) en aula 
de AL. 2 grupais e 3 
individuais 

 

TOTAL: 18 SESIÓNS 

 

ATE: control de esfínteres. 
encopresis, axuda na 
merenda, supervisión no 
recreo, acompañamento no 
comedor, hábitos de hixiene 
e limpeza. 

Alumno/a 
C 

(ALBA A.) 

 

1º 
EP‐B 

T.E.L 

AMBITO FONÉTICO- FONOLÓXICO. 
Rehabilitación das dislalias [x][ʧ] [r] 

- Adestramento discriminación auditiva e 
fonemática. 

- Adestramento da conciencia fonolóxica 

- Coñecemento do punto de articulación dos 
fonemas [x][ʧ] [r] 

- Fortalecemento da musculatura orofacial. Praxias. 

- Adquisición dun patrón respiratorio axeitado e 
control do sopro. 

AMBITO LÉXICO SEMÁNTCO. 

Aumento do vocabulario e mellora das relacións 
léxicas entre as palabras do vocabulario 

AMBITO MORFOSINTÁCTICO 

- Descoñecemento do emprego de elementos 
sintácticos e gramaticais. 

ÁMBITO PRAGMÁTICO: 

- Fortalecemento da intencionalidade comunicativa 

- Desenvolvemento do discurso. 

 AC: LG, LC, 
INGLÉS 

 APOIO PT/AL 

 COIDADOR (ATE) 

 

S 

PT 1: 2 sesións GRUPAIS en 
aula de PT con PEDRO F. E 
ROSA P. 

AL: 2 sesións grupais (1/2) 
en aula de AL con PEDRO F. 
E ROSA P. 

P.O: 4 sesións en aula 1ºEP-
B 

 

TOTAL: 8 SESIÓNS 

 

ATE: Acompañamento da 
aula de PT á súa aula 
ordinaria 

2. CRONOGRAMA PARA A IMPLANTACIÓN ANUAL DO PAD 

Datas Tarefas Responsables Recursos 

1ª e 2ª semana 
de setembro 

Contacto cos 
alumnos con NEAE: 
xornadas de acollida 
para os novos e para 

as súas familias 

XD Orientación 

Informes de 
centros de 

procedencia do 
novo alumnado 

2ª semana de 
setembro 

Valoración das 
necesidades iniciais 

Xefatura de 
estudos 

Informes obtidos 
nas reunións 

2ª semana de 
setembro 

Elaboración de 
horarios do 

departamento 

Xefatura de 
estudos 

XD orientación 

Recursos do 
departamento 

1ª semana de 
outubro 

Realización da 
concreción anual do 

PAD 
XD Orientación 

Datos dos 
alumnos 

1ª semana de 
outubro 

Realización da 
concreción anual do 

PAT 

XD Orientación 

Titores 

Datos dos 
alumnos 

Mes de outubro 
Reunións de 
coordinación 
pedagóxica 

Xefatura de 
estudos (planifica e 

coordina) 

XD orientación 
(asesora e apoia) 

Titores (dirixen as 
reunións) 

Datos do 
alumnado 

4ª semana de 
outubro 

Elaboración de 
programas e 

actuacións xurdidas 
das reunións de 

coordinación 

XD Orientación 
Recursos do 

departamento 

Mes de 
novembro 

Elaboración das ACS 
XD Orientación e 

profesores 
afectados 

Recursos do 
departamento 

Decembro 
Participación nas 

sesións da 1ª 
avaliación 

XD Orientación e 
profesorado 

especialista: PT e 
AL 

Informes obtidos 
na avaliación 

inicial 

Xaneiro 

Elaboración de 
programas e 

actuacións xurdidas 
das reunións da 1ª 

avaliación e revisión 
das que xa están en 

XD Orientación 
Informes obtidos 

na 1ª inicial 



DIVERSIDADE  PÁXINA 37 DE 41  CEIP SERRA‐VINCIOS

 

marcha 

Marzo 
Participación nas 

sesións da 2ª 
avaliación.  

XD Orientación e 
profesorado 

especialista: PT e 
AL 

Informes obtidos 
ao longo do 

trimestre 

Xuño 
Participación nas 

sesións da avaliación 
final 

XD Orientación e 
profesorado 

especialista: PT e 
AL 

Informes obtidos 
ao longo do curso 

Xuño 

Preparación de 
informes de 

alumnado con NEAE 
que abandona o 

centro 

XD Orientación e 
profesorado 

especialista: PT e 
AL 

Informes obtidos 
ao longo do curso 

Xuño 
Visita ao IES Terra de 

Turonio (centro 
adscrito) 

Titor/a de 6º EP 
Xestión do 
transporte 

Xuño 

Entrevista coa 
xefatura do DO do 

IES Terra de Turonio 
(centro adscrito) 

XD Orientación 

Titor/a de 6º EP 

Documento 
informativo de 
tránsito de E. 

Primaria a 
Secundaria 

4ª semana de 
xuño 

Elaboración da 
memoria do 

departamento 
XD Orientación 

Información 
recollida ao longo 

do curso 

Xullo 

Elaboración de listaxe 
de alumnos 

propostos para 
medidas de atención 

de atención á 
diversidade para o 

vindeiro curso 

XD Orientación e 
profesorado 

especialista: PT e 
AL 

Informes obtidos 
ao longo do curso 

Todo o curso 
Atender ás demandas 
do profesorado e do 

alumnado 

Calquera membro 
do departamento 

segundo demandas 

Recursos do 
departamento 

Todo o curso 

Asesoramento e 
apoio na CCP aos 

diferentes 
departamentos na 

programación e 
desenvolvemento de 

tarefas 

XD Orientación e 
PT 

Recursos do 
departamento 

Todo o curso 
Colaborar na 
planificación, 

desenvolvemento, 

XD orientación en 
colaboración cos 

outros membros da 

Recursos do 
departamento 

seguimento e 
avaliación dos plans 
e programas levados 

a cabo no centro 

comunidade 
educativa 
implicados 

3. DERIVACIÓN AO DEPARTAMENTO DE ORIENTACIÓN 

 

Datos do alumno/a 

Apelidos:  Nome:  

Curso:  Data nacemento:  

 

Derivado por (márquese o que proceda): 

 Titor  Profesor da materia de:  Solicitude dos Pais 

 

Motivo da demanda 

Evidente discapacidade (especificar debaixo)  Si Non 

 Auditiva                   Motora                                                                   

 Visual  Física orgánica 

Trastorno grave de conduta  Si Non 

Trastorno do espectro autista  Si Non 

Trastorno mental  Si Non 

Trastorno específico da linguaxe (especificar debaixo)  Si  Non 

 Dificultades na linguaxe oral  Dificultades na lectoescritura                                              

Dificultades no cálculo  Si Non 

Retraso do desenvolvemento/Inmadurez xeralizada  Si Non 

Absentismo ou risco de absentismo  Si Non 

Problemas persoais/sociofamiliares do alumno  Si Non 

Sospeita de posible situación de risco social  Si Non 

Orientación académica e profesional  Si Non 

 

Tipo de actuación solicitada ao departamento de orientación 

Entrevista co alumno/a  Si Non 

Entrevista coa familia  Si Non 

Entrevista co titor/equipo docente  Si Non 

Entrega de materiais  Si Non 

Avaliación psicopedagóxica do alumno/a   

 

En XXXXXXXXX, a XXX de XXXXX de 20XX 

O mestre/a titor, 

 

 

Nome e apelidos 

 
 

 


